
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara: 

 

Naalakkersuisunut apeqqut pillugu illoqarfigisaq qimannagu imarsiornermut ilinniarfiit 
sinerissamiiginnarnissaannut aalajangerneq:  
 
 

1. Paasissutissat nutaat suut tunngaviuppat illoqarfigisaq qimannagu imarsiornermut 
ilinniarfiit sinerissamiiginnarnissaat pillugu aalajangernermut? 

2. Suliniutit tigussaasut suut Naalakkersusiut aallartinniarpaat imarsiornermut 
ilinniarfinni tamani ilinniartut amerlanerit naammassisaleqqullugit aamma ullumimut 
naleqqiullugu qaffasinnerusumik angusaqartoqarsinnaalersinniarlugu? 

3. Naalakkersuisut isumaqatigiillutik inuutissarsiortut, atuarfiup siulersuisuisa aamma 
suleqatigiissitap, ilinniarfinnik eqiterinissamik innersuussuteqartup inassutaat 
tigussaasut itigartippaat?  

 (Inatsisartunut ilaasortaq Palle Christiansen, Demokraatit) 
 
 
Tunngavilersuut 
Naalakkersuisut aalajangerput illoqarfigisaq qimannagu imarsiornermut ilinniarfiit 
sinerissamiiginnassasut. Tamanna innersuussutigineqartunut tamanut akerliuvoq taamaattumik 
kissaatigaara paasissallugu aalajangernermut suut tunuliaqutaanersut. Tamatuma saniatigut aamma 
tusarusuppara – ajornanngippat – imarsiornermut tunngatillugu politikkikkut naleqqat suunersut. 
 
Apeqqutit akeqquneqarput tiguneranit ullut sulliviit naliginnaasut qulit qaangiutsinnagit. 


